
Si donat a isciri a is ASSÒTZIUS, COMITAUS, CONGREGATZIONIS E PARRÒCHIAS chi oberant 
in su logu de
Portescusi e chi ingunis inci tenint sa sede legale, chi cun Determinatzioni Dirigentziali n. 2356 de 
su 15/12/2022,
s'at aprovau s'avisu po s'erogatzioni de is contributus ordinàrius po is atividadis postas a campu in 
s'annu 2022.
Po presentai is domandas nc'at tempus finas a is oras 12 o 23.59 - cunforma a is inditus de is 
avisus pùbblicus -
sa dii 30 de mesi de idas 2022.
Is cartas s'agatant in s'acàpiu afatanti
CONTRIBUTI ORDINARI A FAVORE DELLE ASSOCIAZIONI, COMITATI, (portoscuso.ci.it)

Si donat a isciri a is Assòciatzionis Isportivas diletantìsticas e is Sotziedadis Isportivas chi oberant in 
Portescusi e
ingunis etotu inci tenint sa sede legale, chi cun Determinatzioni Dirigentziali n. 2355 de su 
15/12/2022, s'at
aprovau is avisus po s'erogatzioni de is contribbutus ordinàrius e istraordinàrius a profetu de su 
praticai isport –
Tipologia A e B e a profetu de is mèritus isportivus.
Po presentai is domandas nc'at tempus finas a is oras 12 o 23.59 - cunforma a is inditus de is 
avisus pùbblicus -
sa dii 30 de mesi de idas 2022.
Is cartas chi abbisòngiant po partetzipai a is tres proceduras s'agatant in is alliongiaus a sa nova in 
s'acàpiu
afatanti:
Concessione contributi per la pratica sportiva anno 2021_2022 (portoscuso.ci.it)

Paschixedda 2022: duus cidas de eventus in Portescusi
Su Comunu de Portescusi at aparau su calendàriu de is eventus de Paschixedda 2022. Est unu 
trabballu
cuncordau cun is assòtzius culturalis e de volontariadu portescusesus po prus de duus cidas po si 
podi ispreviai
paisanus e aproliaus cun mùsica meda, ispetàculeddus po pipius, sàgius de iscola, marcareddus de 
artesanau e



oras po aturai in cumpangia gioghendi a Tòmbola.
Dae is diis de s'Aventu finas a Pasca de is Tres Reis una filera longa longa de eventus at a abbivai sa 
comunidadi
Portescusesa chi in custas ocasionis aparat su mellus de sei e incantat de bellesa e de ispantu totus is 
chi
apròliant dae is atras biddas. Custu manifestu est s'ocasioni po si ndi podi gosai su trabballu fatu de 
is
portescusesas e portescusesus totu s'annu, cun passioni e a profetu de totus. Nci nd'at a essi po totus, 
mannus e
pipius, mascimamenti po issus chi est su tempus insoru po bisai e s'ispassiai in allegria.
Is chi ant a iscioberai Portescusi po custa Paschixedda a seguru non s'at a arrosci!
Benea in medas!


